
Nd. 32. Frumvarp til laga [30. mál]
um heimild fyrir ríkisstjórnina til þess að leyfa h.f. Hval innflutning á fjórum
hvalveiðiskipum.

(Lagt fyrir Alþingi á 71. löggjafarþingi, 1951.)

1. gr.
Ráðherra er heimilt að leyfa h.f. Hval innflutning á fjóru:m hvalveiðiskipum,

þótt eldri séu en 12 ára, sbr. 38. gr. laga nr. 68/1947.

2. gr.
Lög þessi öðlast þegar gildi.

Athugasemdir við lagafrumvarp þetta.

Um frumvarp þetta, sem lagt er fyrir Alþingi samkvæmt 28. gr. stjórnarskrár-
innar, vísast til fylgiskjalsins hér á eftir.

Fylgiskjal.

Bráðabirgðalög um heimild fyrir ríkisstjórnina til þess að leyfa h.f, Hval inn-
flutning á fjórum hvalveiðiskipum.

HANDHAFAR VALDS FORSETA íSLANDS
samkvæmt 8. gr. stjórnarskrárinnar,

forsætisráðherra, forseti sameinaðs Alþingis og forseti hæstaréttar,

gjöra kunnugt: Atvinnumálaráðherra hefur tjáð oss, að h.f. Hvalur eigi kost á
að kaupa fjögur norsk hvalveiðiskip. sem félag þetta hefur haft á leigu
undanfarin ár, og enn fremur, að þar sem skip þessi séu eldri en 12 ára,
en miklum vandkvæðum bundið að kaupa yngri skip til hvalveiða. og einnig
sé um nýjan atvinnurekstur að ræða hér á landi, beri brýna nauðsyn til að
heimild sé veitt til innflutnings skipanna, sbr. 38. gr. laga nr. 68/1947.

Vegna þessa gefum vér út bráðabirgðalög samkvæmt 28. gr. stjórnar-
skrárinnar á þessa leið:

1. gr.
Ráðherra er heimilt að leyfa h.f. Hval innflutning á fjórum hvalveiðiskipum,

þótt eldri séu en 12 ára, sbr. 38. gr. laga nr. 68/1947.

2. gr.
Lög þessi öðlast þegar gildi.

Gjört í Reykjavík, 24. maí 1951.

Steingrímur Steinþórsson. Jón Pálmason.
(L. S.)

Gizur Bergsteinsson.

Ólafur Thors.


